
INSTRUKSIES EN INLIGTING   
 

Lees die volgende instruksies aandagtig deur voordat die vrae beantwoord word.   
 

1. Beantwoord AL die vrae.    
 

2. Skryf AL die antwoorde in die ANTWOORDEBOEK neer.    
 

3. Begin die antwoord op ELKE vraag boaan ŉ NUWE bladsy.    
 

4. Nommer die antwoorde korrek volgens die nommeringstelsel wat in hierdie 
vraestel gebruik word.  

   
5. Bied jou antwoorde volgens die instruksies van elke vraag aan.  
   
6. Maak ALLE sketse met ŉ potlood en die byskrifte met blou of swart ink.   
   
7. Teken diagramme, tabelle en vloeidiagramme SLEGS wanneer dit gevra 

word.    
 

8. Die diagramme in hierdie vraestel is NIE noodwendig volgens skaal geteken 
NIE.    

 
9. MOENIE grafiekpapier gebruik NIE.     

 
10. Jy moet ŉ nieprogrammeerbare sakrekenaar, gradeboog en passer gebruik 

waar nodig.    
 

11. Alle berekeninge moet tot TWEE desimale plekke afgerond word.  
   
12. Skryf netjies en leesbaar.  

AFDELING A  
  
VRAAG 1  
  
1.1 Verskeie opsies word as moontlike antwoorde op die volgende vrae gegee. Kies 

die antwoord en skryf slegs die letter (A–D) langs die vraagnommers  
(1.1.1 tot 1.1.10) in die ANTWOORDEBOEK neer, byvoorbeeld 1.1.11 D. 

 

   
 1.1.1 Watter organel verteenwoordig die ligging van ekstra-nukleêre DNS in 

dierselle? 
 

    
  A Sitoplasma  

 

B Nukleus  

C Mitochondria  

D Chloroplaste 

    
 1.1.2 Die hoofdoel van ŉ genetiese kruising/diagram is om ...  
    
  A DNS-volgorde te meet.  
  B genetiese mutasies te bepaal.   
  C die waarskynlikheid van die nageslag se eienskappe te voorspel.  
  D kriminele sake op te los.  
    
 1.1.3 Watter EEN van die volgende is ŉ belangrikheid van DNS-replikasie?  
    
  A Chromatiennetwerk trek saam  
  B Komplementêre paring van stikstofbasisse  
  C Swak waterstofbindings breek  
  D Genetiese materiaal verdubbel  
    
 1.1.4 Biologiese evolusie verwys na die ...  
     
  A vorming van ŉ nuwe spesie.  
  B geleidelike verandering in die eienskap van ŉ spesie met verloop 

van tyd. 
 

  C hedendaagse verspreiding van spesies oor die hele wêreld.  
  D strukture wat dieselfde basiese plan het, maar aangepas is vir 

verskillende funksies. 
 

    
 1.1.5 Poue gebruik helder kleure om ŉ paarmaat te lok. 

 

Hierdie voortplantingsisolerende meganisme word ... genoem. 

 

    
  A hibriede onvrugbaarheid  
  B voortplanting op verskillende tye van die jaar  
  C spesiespesifieke hofmakery-gedrag  
  D kopulasie  

 1.1.6 Die wetenskaplikes wat ŉ rol gespeel het in die ontdekking van die 

DNS-molekule. 
 

    
  A Mendel en Crick.  
  B Dart en Broom.  
  C Watson en Darwin.  
  D Franklin en Wilkins.  
    
 1.1.7 Die verskil tussen genotipe en fenotipe is dat ...  
    
  A genotipe is die genetiese samestelling terwyl fenotipe die uiterlike 

voorkoms is.  
  B genotipe is ŉ alleel wat van moederlike oorsprong geërf word, 

terwyl fenotipe ŉ alleel van vaderlike oorsprong is.  
  C genotipe is die uiterlike voorkoms, terwyl fenotipe die genetiese 

samestelling is.  
  D genotipe word geërf terwyl fenotipe nie.  
    
 1.1.8 Die grafiek hieronder toon die gemiddelde lengte van die kameelperde 

in verskillende tydperke wat Lamarck in sy evolusieteorie gebruik het.   
    

  

 
    
  Watter EEN van die volgende toon die korrekte persentasie toename in 

die lengte van kameelperde op verskillende tydperke?   
    

   TYDPERK 
(Miljoen jare) 

PERSENTASIE TOENAME 
 

  A  20‒15 2,2%  

  B 15‒10 33,3%  

  C 10‒5 1,2%  

  D 5‒1 tot hede 22,2%  

 1.1.9 Die uiteindelike doel van kunsmatige seleksie is om ...  
    
  A genetiese variasie in ŉ populasie te verhoog.  
  B organismes in hul natuurlike omgewings te laat oorleef.  
  C die grootte van ŉ populasie van ŉ spesie te verminder deur 

organismes met ongewenste eienskappe te verwyder.  
  D spesifieke, gewenste eienskappe in organismes vir menslike 

voordeel te verhoog.  
    
 1.1.10 Watter organiese katalisator word gebruik om ŉ plasmied in genetiese 

manipulasie te sny?  
    
  A Ensiem   
  B Stamsel  
  C Rekombinante DNS-tegnologie   
  D Bakterieë                                                                             (10 x 2) (20) 
 

 
1.2 Gee die korrekte biologiese term vir ELK van die volgende beskrywings. Skryf 

slegs die term langs die vraagnommers (1.2.1 tot 1.2.8) in die 
ANTWOORDEBOEK neer.  

   
 1.2.1 ŉ Patroon van swart stawe/bande op x-straalfilm wanneer ŉ monster 

deur ŉ spesiale biotegniese proses gesit word  
    
 1.2.2 ŉ Vloeistof wat vrye RNS-nukleotiede bevat wat komplementêr is tot ŉ 

DNS-string   
    
 1.2.3 Die tipe dominansie wat ŉ intermediêre fenotipe in ŉ heterosigotiese 

toestand produseer    
    
 1.2.4 Die tipe versperring tydens spesievorming wat ŉ enkele populasie in 

subpopulasies verdeel  
    
 1.2.5 ŉ Reproduktiewe isolasiemeganisme wat slegs in blomme voorkom  
    
 1.2.6 ŉ Genetiese afwyking as gevolg van ŉ mutasie wat veroorsaak word 

deur die afwesigheid van bloedstollingsfaktore  
    
 1.2.7 ŉ Bron van variasie waar enige individu in ŉ bevolking ŉ gelyke kans het 

om met enige ander individu te paar  
    
 1.2.8 Die evolusieteorie wat deur Eldrege en Gould voorgestel is         (8 x 1) (8) 

1.3 Dui aan of elk van die beskrywings in KOLOM Ι van toepassing is op SLEGS 

A, SLEGS B, BEIDE A en B, of GEENEEN van die items in KOLOM ΙΙ nie. 
Skryf slegs A, slegs B, beide A en B, of geeneen langs die vraagnommers 
(1.3.1 tot 1.3.3) in die ANTWOORDEBOEK neer.  

   

 KOLOM Ι KOLOM ΙΙ  

 1.3.1 ŉ Komponent van ŉ nukleotied 
wat in DNS en RNS voorkom 

A Fosfaat groep 

 B Ribose suiker 

 1.3.2 Segment van DNS wat vir ŉ 
spesifieke eienskap kodeer 

A Geen  

 B Lokus   

 1.3.3 ŉ Voordeel van tweevoetigheid A Breër gesigsveld van die 
omliggende omgewing. 

 B Vinniger klim van bome  

 (3 x 2) (6) 
   
1.4 Die diagramme hieronder toon metafase in verskillende seldelings in ŉ 

organisme.  
   

  
 
 
 
 
 
 
 
 
 
 
 
 
 
 
 
 
 
 

 

 
 1.4.1 Watter diagram (1 of 2) verteenwoordig ŉ fase in:  
    
  (a) Meiose  (1) 
    
  (b) Mitose  (1) 
    
 1.4.2 Noem die proses wat in die seldeling in diagram 1 plaasgevind het 

en wat daartoe gelei het dat chromosome anders voorkom. (1) 
    
 1.4.3 In watter fase vind die proses wat in VRAAG 1.4.2 genoem word, 

plaas? (1) 
  

Diagram 1 Diagram 2 

 1.4.4 Noem die tipe selle waarin die seldeling in diagram 2 plaasvind. (1) 
    
 1.4.5 Noem die diploïede aantal chromosome vir die sel in diagram:  
    
  (a) 1 (1) 
     
  (b) 2 (1) 
    
 1.4.6 Gee die aantal chromatiede in diagram 1. (1) 
   
1.5 By die Capercaillie-voëlspesies is donker veerkleur (D) dominant oor ligte 

veerkleur (d) en langstert (L) onderdruk die uitdrukking van kort stertlengte. 
 
Die Punnet-vierkant hieronder toon moontlike resultate wanneer die gamete 
van die ouers gekruis is. 
 
 
 

 GAMETE DL Dl dL dl 

 Dl X DDll DdLl Ddll 

 Dl DDLl DDll DdLl Ddll 

 dl DdLl Ddll ddLl ddll 

 dl DdLl Ddll ddLl ddll 

 

   
 1.5.1 Noem die tipe kruising wat deur die Punnet-vierkant hierbo 

voorgestel word. (1) 
    
 1.5.2 Skryf die genotipe van die nageslag by X. (1) 
    
 1.5.3 Noem die:  
    
  (a) Fenotipe van ouer 2 (2) 
     
  (b) Tipe dominansie by stertlengte. (1) 
    
 1.5.4 Watter ouer (1 of 2) het ŉ heterosigotiese genotipe vir beide 

eienskappe? (1) 
    
 1.5.5 Noem TWEE Mendelse beginsels wat die skeiding van allele tydens 

gameetvorming beskryf.  (2) 
    

TOTAAL AFDELING A: 50 
 

  

O
u

e
r 

2
 

Ouer 1 

AFDELING B  

  

VRAAG 2  
  

2.1 Die diagram hieronder toon verskillende prosesse wat ŉ DNS-molekule behels.  
   

 
 
 
 
 
 
 
 
 
 
 
 
 
 
 

 

 

 

 

 

 

 

 

 

 

 
   

 2.1.1 Identifiseer proses:  
    

  (a) A  (1) 
     

  (b) B  (1) 
    

 2.1.2 Noem die organel waar prosesse A en B in ŉ sel plaasvind. (1) 
    

 2.1.3 Noem die fase in die selsiklus waarin die gebeure van proses A 
plaasvind. (1) 

    

 2.1.4 Beskryf die gebeure wat tydens proteïensintese plaasvind nadat 
molekuul R aan die ribosome heg. (5) 

    

 2.1.5 Verduidelik EEN funksionele verband tussen DNS en molekuul R. (2) 
    

 2.1.6 Die tabel hieronder toon die aminosure waarvoor DNS-nukleotiede 
gekodeer word vir die vorming van molekuul R in proses B.  

    

  Basisdrietal DNS-nukleotiede op string 1 Aminosuur  

  1 TGC Sistien  

  2 TAC Tirosien  

  3 AGG Arginien  

  4 ACG Treonien  
    

  (a) Gebruik die tabel hierbo om die kodons op molekuul R vir 
basisdrietal 1, 2 en 3 te bepaal. (2) 

     

  (b) Bepaal die aminosuur vir die DNS-basisdrietal wat komplementêr 
is aan TGC op string 2. (2) 

  

DNS 

Proses A 

Proses B 

R  
String 2 

String 1 

2.2 Die kariotipe hieronder is van ŉ manlike individu wat aan Jakob-sindroom ly.  
   

 
 
 
 
 
 
 
 
 
 
 
 
 
 
 
 
 
 
 
 
 

 

 
   

 2.2.1 Noem die tipe mutasie wat Jakob-sindroom by hierdie individu 
veroorsaak het. 

 
(1) 

    
 2.2.2 Vir hierdie individu, bepaal die aantal:  
    
  (a) Outosome (1) 
     
  (b) Gonosome (1) 
    
 2.2.3 Gebruik LETTERS (X en Y) om die gonosome van hierdie individu met 

Jakob-sindroom te skryf.  (1) 
    
 2.2.4 Beskryf EEN manier waarop die kariotipe van ŉ persoon met 

Downsindroom van die een wat in VRAAG 2.2.3 genoem is, sou verskil. (3) 
    
 2.2.5 Verduidelik hoe die fout tydens gameetvorming in meiose II tot Jakob-

sindroom kon gelei het. (6) 
  

13 14 15 16 17 18 

6 7 8 9 10 11 12 

1 2 3 4 5 

19 20 21 22 23 

2.3 Die stamboomdiagram hieronder toon die oorerwing van bloedgroepe in ŉ gesin. 
(Die fenotipes van die individue word in die verskillende vorms getoon.)  

   

  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
  

   

 2.3.1 Noem:  
    
  (a) Anga se fenotipe (1) 
     
  (b) Die genotipe van die individu wat ko-dominansie toon  (1) 
    
 2.3.2 Gee die aantal individue met homosigotiese resessiewe allele in hierdie 

stamboomdiagram. (1) 
    
 2.3.3 Verduidelik waarom die toekomstige kinders van Jade en Lisa 

verskillende bloedgroepe kan toon in vergelyking met hul huidige kinders. (3) 
    
 2.3.4 Gebruik ŉ genetiese kruising om die persentasie waarskynlikheid aan te 

toon dat Beila en Onika ŉ kind met bloedgroep O sal hê. (6) 
 

 

  

A  

AB O 

? 

B   A O A 

B B A A B A 

Anga James  

Beila  Onika   Jade  Lisa  Jessy   Thando   

Penny  Mava  Henry  

2.4  Die diagram hieronder illustreer ŉ biotegnologiese proses (kloning) wat ŉ hele 
organisme produseer. 

 

 

 

 

 

 

 

 

 

 

 

 

 

 

 

 

 

 
   

 2.4.1 Noem die:  
    
  (a) Tipe sel wat deur meiose geproduseer word wat uit die 

skenkerbeeste onttrek word. (1) 
     
  (b) Orgaan waar inplanting by die surrogaatmoeder sal plaasvind. (1) 
    
 2.4.2 Beeste was verantwoordelik vir 63,3% van die 395 verskillende gekloonde 

diere in ŉ spesifieke land.  
 
Bereken die totale aantal beeste wat in hierdie land gekloon is.  
Toon ALLE bewerkings. (Rond jou antwoord af tot GEEN desimale plek 
nie) (3) 

    
 2.4.3 Verduidelik hoe die proses van kloning variasie in ŉ beesbevolking sal 

beïnvloed. (2) 
    
 2.4.4 Stel DRIE eienskappe voor, wat deur mense verlang word, wat hulle 

beïnvloed om beeste te kloon.  (3) 
   [50] 
  

 
Gekloonde 

skerts 

Inplanting in 
surrogaat 
moeder 

Embrio 

Diploïede sel 
(skerts) 

Skenker sel 
(Beeste)  

Nukleus verwyder 
uit skenkersel 

VRAAG 3  
  
3.1 Kleurblindheid is ŉ geslagsgekoppelde genetiese afwyking wat veroorsaak 

word deur ŉ genetiese defek op die X-chromosoom by mense. Mense met 
kleurblindheid kan nie tussen sekere kleure onderskei nie. 
 
Die tabel hieronder toon die voorkoms van kleurblindheid by mans in 
verskillende streke van die wêreld.  

   

 
STREEK 

% voorkoms van mans met 
Kleurblindheid  

 Europa  7  

 Noord-Amerika 8  

 Oos-Asië 5  

 Suid-Asië 8  

 Midde/Noord-Afrika 10  

 Sub-Sahara Afrika 3  

 Suid-Amerika 6  

 Oseanië  7  

   
 3.1.1 Watter streek, volgens die tabel, het die laagste persentasie mans met 

kleurblindheid? (1) 
    
 3.1.2 Stel EEN rede voor waarom die resultate van die streek wat in  

VRAAG 3.1.1 geïdentifiseer is, dalk nie akkuraat is nie. (1) 
    
 3.1.3 Die voorkoms van kleurblindheid by vroue is wêreldwyd 0,5%. 

 
Verduidelik hoekom vroue laer kanse het om kleurblind te wees. (2) 

    
 3.1.4 Teken ŉ staafgrafiek om die persentasie voorkoms van mans met 

kleurblindheid in streke in Afrika en Asië aan te dui. (6) 
  

Hierdie dokument is afgelaai vanaf www.ecexams.co.za.



(EC/SEPTEMBER 2025)     LEWENSWETENSKAPPE V2  13 

Kopiereg voorbehou   Blaai om asseblief 

 

3.2 Die diagram hieronder toon die skedels van hominiede voorouers en 
gereedskap wat hulle as deel van hul evolusie gebruik het. 

 

 

                  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

    
 3.2.1 Noem TWEE bewyse vir menslike evolusie in die diagram. (2) 
    
 3.2.2  Noem TWEE Australopithecus africanus-spesies wat in Suid-Afrika 

voorkom. (2) 
    
 3.2.3 Identifiseer die tipe gereedskap wat deur die spesies met die grootste 

kraniale kapasiteit gebruik word. (1) 
    
 3.2.4 Hoeveel genera word in die diagram hierbo getoon? (1) 
    
 3.2.5 Op grond van hierdie diagram het die nutsman/ ‘handy man’-spesie 

1,8 miljoen jaar gelede bestaan.  
    
  (a) Skryf die wetenskaplike naam van die nutsman/ ‘handy man’. (1) 
    
  (b) Verskaf ŉ rede waarom die spesie in VRAAG 3.2.5(a) as die 

nutsman/‘handy man’ in menslike evolusie bekend staan. (1) 
    
 3.2.6 Verduidelik waarom die evolusie van ŉ groter skedel in homo sapiens 

met die ontwikkeling van gereedskap geassosieer word. (3) 
    
  

Mousterian gereedskap 

Acheulean-gereedskap 

Oldwan-gereedskap 

 
Homo sapiens 

          
H. neanderthalensis 

H. erectus 

'Handy man' 

Antropoidea 

 500  

1 000 

1 500  

K
ra

n
ia

le
 k

a
p

a
s

it
e

it
 (

c
m

3
) 

1 2 3 4 5 6 7 8 9 10 

Miljoen jare 

Australopithecus 
africanus 

3.3 Laktosetoleransie verwys na die vermoë om laktosesuiker in glukose en 
galaktose te verteer. Laktoseverdraagsame individue ervaar nie ongemak 
nadat hulle melk gedrink het of suiwelprodukte wat laktose bevat, geëet het 
nie. Sommige individue sukkel egter om laktose te verteer as gevolg van die 
verminderde produksie van die laktase-ensiem en word as laktose-
onverdraagsaam geklassifiseer. Sulke individue kan nie laktose verteer nie. 
 
Wetenskaplikes het die invloed van LCT-geenmutasies op laktosetoleransie 
in Afrika-bevolkings ondersoek. 
 
Die wetenskaplikes het: 
 

• Bloed- en DNS-monsters van 470 individue versamel. Hierdie individue 
was van verskillende etniese groepe in Kenia, Tanzanië en Soedan. 

• Die deelnemers in twee groepe verdeel op grond van die 
aanwesigheid/afwesigheid van LCT-geenmutasies op chromosoom 2. 

• Die deelnemers ŉ oplossing van laktose gegee om daagliks vir die duur 
van die ondersoek te verbruik. 

• Verseker dat deelnemers dieselfde dieet tydens die ondersoek geëet het. 

• Die bloedglukose voor en na die inname van die laktose-oplossing 
gemeet.  

   
 3.3.1 Identifiseer die:  
    
  (a) Onafhanklike veranderlike (1) 
    
  (b) Afhanklike veranderlike (1) 
    
 3.3.2 Noem die tipe variasie wat bestaan in die vermoë om laktose by mense 

te verteer. (1) 
    
 3.3.3 Noem DRIE maniere waarop die wetenskaplikes die betroubaarheid 

van die resultate in hierdie ondersoek verseker het. (3) 
    
 3.3.4 Noem TWEE faktore wat konstant gehou moes word toe die laktose-

oplossing verbruik is. (2) 
    
 3.3.5 Waarom het wetenskaplikes die bloedglukosevlakke gemeet voordat 

deelnemers die laktose-oplossing gebruik het? (2) 
    
 3.3.6 Beskryf hoe die wetenskaplikes kan vasstel of ŉ genetiese mutasie op 

die LCT-geen plaasgevind het.  (2) 

3.4 Lees die gedeelte hieronder.  
   

 ATLANTIESE KABELJOU ONTWIKKEL OM MENSE TE ONTDUIK 
 
Grootskaalse oorbevissing en stadiger volwassewordingsyfers het gelei tot die 
vinnige afname in die Atlantiese kabeljoubevolking. Mense teiken dikwels visse 
met groter liggame/lywe wat maklik gevang kan word deur die nette met groter 
openinge wat hulle gebruik wanneer hulle visvang. Oor die jare het die Atlantiese 
kabeljou mutasies op die GHR-gene ervaar wat tot ŉ 30% vermindering van 
liggaamsgrootte en vinniger volwassewordingstempo gelei het.  

   
 3.4.1 Volgens die gedeelte watter menslike aktiwiteit het gelei tot ŉ 

verminderde bevolking in die Atlantiese kabeljou? (1) 
    
 3.4.2 Verduidelik die effek van die GHR-geenmutasie op die oorlewingskanse 

van die Atlantiese kabeljou. (2) 
    
 3.4.3 Gebruik Darwin se teorie van natuurlike seleksie om die evolusie van 

kleiner liggaamsgroottes en vinniger volwassewordingsyfers in die 
Atlantiese kabeljou te verduidelik. (7) 

   
3.5 Lees die gedeelte oor Anadoluvius turkae-fossiel.  
   

 ANADOLUVIUS TURKAE DAAG BESTAANDE HIPOTESE OOR DIE 
OORSPRONG VAN HOMO SAPIENS UIT 

 
Die ontdekking van die fossieloorblyfsels van ŉ 8,7 miljoen jaar oue Anadoluvius 
turkae deur wetenskaplikes in Turkye in Europa kan ons begrip oor die 
geboorteplek van hominins verander. Die skedelfossiel van Anadoluvius turkae 
het oorgangskenmerke soortgelyk aan dié wat by Afrika-ape voorkom.    

 
 3.5.1 Noem die hipotese oor menslike oorsprong wat in hierdie gedeelte 

uitgedaag word. (1) 
    
 3.5.2 Stel (“state”) die hipotese wat in VRAAG 3.5.1 genoem word. (2) 
    
 3.5.3 Beskryf DRIE kenmerke van die skedel van Anadoluvius turkae wat aan 

Afrika-ape soortgelyk was. (3) 
    
 3.5.4 Wat is die naam van die ‘geboorteplek’ waar die meeste fossiele van die 

mensdom gevind is? (1) 
   [50] 
    
  TOTAAL AFDELING B: 100 
  GROOTTOTAAL: 150 

